
1. Recursos e materiais. 
 
 

1.1. Aulas: 

Cada curso de ESO e Bacharelato terá unha aula de referencia asignada en función do 
número do alumnado e as necesidades específicas de cada curso. 

Existen ademais unha serie de aulas específicas: 

• Aulas de Informática 
• Aula de Plástica 
• Aula de Tecnoloxía. 
• Aula de Música. 
• Aulas de atención a nais/pais. 
• Aula E-DIXGAL. 
• Laboratorio de Ciencias. 
• Laboratorio de Física e Química 
• Desdobres  
• Aulas de Pedagoxía Terapéutica 
• Aula audiovisual ( Radio Proxecto Amigo) 
• Ximnasio 
• Comedor 
• Cafetaría 
• Biblioteca 
• Salón de Actos 
• Uso compartido do pavillón 
• Aulas de FP Básica (Mantemento de vehículos e Servizos administrativos) 
• Aulas e talleres de ciclos formativos (Familias de Automoción, Soldadura, 

Electricidade e Administración). 

1.2. Biblioteca: 

A biblioteca do IES María Sarmiento está a disposición da comunidade educativa do 
centro nun horario  variable anualmente en función da dispoñibilidade horaria do equipo 
da Biblioteca una  vez cubertas as necesidades básicas do centro e as gardas. 

1.3. Páxina web do centro: 

A páxina web do centro recollerá toda a información e novas de interese para a 
comunidade educativa, ao tempo que será canle de comunicación complementaria á 
plataforma Abalar Móbil. 

1.4. Libros de texto: 

Todo o relativo aos libros de texto estará ao cargo da Xefatura de Estudos do centro, 
que anualmente publicará a relación ao longo do mes de xuño. 

2. Proxectos e programas nos que participa o centro. 
 

2.1. Proxectos de Innovación e calidade educativa: 
 

• PROA+ : adxudicada este curso dentro dos programas de éxito educativo, unha 
docente de Pedagoxía Terapéutica de PROA +, a media xornada como reforzo de 
aula para alumnado con dificultades académicas e risco de desmotivación nos 
cursos da ESO, e en concreto en 1º e 2º ESO . 

• PLAN PROXECTA “DE VIDA ACTIVA E DEPORTIVA” a cargo do departamento 
de Educación Física e coordinadora Mari Luz Fernández Díaz, con iniciativas 
como “recreos activos”, “pedaleando” e toma datos DAFIS entre outras accións. 

• PLAN PROXECTA “POR 365 DÍAS DE RESPECTO E IGUALDADE” (Secretaría 
Xeral de Igualdade), levado pola coordinadora do Equipo de Dinamización 
lingüística. A prevención da violencia de xénero no ámbito educativo", ten como 
obxectivo principal proporcionarlles ás mozas e aos mozos galegos, dende a 
escola, formación e ferramentas que lles permitan coñecer e recoñecer a violencia 
contra as mulleres, e actuar na súa prevención, traballando así na eliminación de 
estereotipos sexistas e de falsas crenzas. 

• PROXECTO 21 DÍAS EN GALEGO: entre os mes de xaneiro e febreiro levarase á 
práctica o proxecto de falar en galego 21 días, dirixido a  toda a comunidade 
educativa, especialmente alumnado, e baixo a coordinación de Susana Quintela 
Díaz, coordinadora do Equipo de Dinamización lingüística e colaboración do 
departamento de Lingua Galega e de profesorado doutra materias e ensinanzas. 

• EDIXGAL : este proxecto está actualmente en funcionamento en tódolos cursos 
da ESO, de 1º a 4º da ESO. A coordinadora do proxecto é Pilar Asensio 
Rodríguez, docente de Bioloxía e Xeoloxía. 

• PLAN DIXITAL: seguimos coa folla de ruta do Plan Dixital iniciado o curso 
pasado e cumprindo con parte dos obxectivos marcados, entre os que destacan 
cubrir coas necesidades do alumnado e profesorado coma acceso dixital a tod@s, 
repositorio de materiais dixitais, dixitalización de documentación, avanzando así 
na dixitalización dos centros educativos. 

• ERASMUS- 3 proxectos Erasmus en funcionamento neste curso, relacionado co 
mobilidade de alumnado e profesorado, que detallamos a continuación: 

       1 - Proxecto Educación Escolar con 3º ESO  
                     2020-1-SK01-KA229-078247     “Protect Earth, Save Life”  

                     2 - Proxecto mobilidade profesorado e alumnado de Educación Superior (Ciclos                 
                          Superiores)   2021-1-ES01-KA131-HED-000007840  

                 3 - Proxecto Mobilidade profesorado de Ciclos Formativos 
                           2022-1-ES01-KA122-VET-000073179  

• SECCIÓN BILINGUE:  
Este curso o centro ten sección Bilingüe na materia de Anatomía Aplicada en 1º  
de Bacharelato, materia impartida polo docente de Bioloxía e Xeoloxía, Celso 
Pérez Guerreiro, coordinador de programas europeos. 

• CLUB DE CIENCIAS: club de Ciencias a cargo do coordinador, Celso Pérez 
Guerreiro e coa colaboración de do departamento de Ciencias Naturais con 
accións coma o estudo da biodiversidade da contorna, horto no centro, 
compostaxe entre outras. 

• PLAMBE : o centro leva varios anos participando no PLAMBE dende o curso 
2008-2009 e ademais participa tamén no proxecto ALUMNADO 
VOLUNTARIADO. 

• CLUB DE LECTURAS : Este proxecto que leva varios anos no centro ten 
actualmente 7 clubs de lectura en funcionamento, 3 clubs de lectura compartida 
nos 3 grupos de 1º ESO, 2 clubs de MANGA, 1 club LGTBIQ+ e 1 club de temática 
variada para profesorado (a cargo da coordinadora, docente de Lingua francesa, 
Inés Yagüe Monboisse, e 3 profesores/as colaboradores/as). 

• ACREDITACIÓN LE: tramitado o listado de alumnado para acreditación de LE 

• AUXILIAR DE CONVERSA: contamos dende o 1 de outubro de 2022, cun 
auxiliar de conversa de lingua inglesa, Jhon Lerry Palma, de forma compartida co 
CEIP de Celeiro, sendo  o noso centro o centro base e cun horario lectivo de 
martes a mércores. A coordinadora é a docente de lingua inglesa, M.ª Mercedes 
Ballesteros Fernández. 

• AULA DE EMPRENDEMENTO: este proxecto de innovación educativa, co 
financiado polo FSE, leva funcionando dende o curso pasado, concretamente 
dende maio de 2022 e actualmente está a cargo do coordinador, docente de 
Administración de empresas, Roberto Varela Rodríguez. Cconstitúen unha 
estratexia para potenciar no alumnado as competencias profesionais e persoais 
para impulsar habilidades emprendedoras, imprescindibles no novo marco 
socioeconómico da nosa economía. 

• PFPP: 
Como cada curso o centro ofértanse varios itinerarios; en concreto son 6: 
1. Implementación do Plan Dixital (12 participantes) 
2. Actualización de ferramentas dixitais docentes (13 participantes) 
3. Xestión de proxectos Erasmus+ (13 participantes) 
4. Cultura galega e competencia comunicativa (14 participantes) 
5. Iniciación á radio escolar (14 participantes) 
6. Xestión e dinamización da biblioteca escolar e fomento da lectura (13 
participantes) 
A coordinadora do PFPP este curso 2022-23 é a docente de Lingua Castelá, Marta  
Muiña Rodríguez e cada un dos itinerarios ten á súa vez  seu/súa coordinador/a. 

• CURSOS AFD (Accións Formativas para Desempregados) :                                
temos solicitados 3 cursos AFD (1 de automoción, 1 de Administración e 1 de 
Soldadura/Caldeiraría). Aínda están en fase de trámite mais estes anos 
impartíronse cursos de AFD neste centro de forma continuada, variando as 
familias profesionais e a oferta cada curso para as persoas desempregadas. 

• FP DUAL 

O departamento de Administrativo segue apostando pola FP DUAL (combinación 
de formación teórica nas aulas complementada con formación práctica nas 
empresas adheridas á iniciativa a través dun contrato de formación ou dunha 
beca). Nesta modalidade temos este curso a 5 alumn@s de Administración e 
Finanzas nesta modalidade. 

• FCT (Formación en Centros de Traballo): Ana Belén Martínez Cerdeiras 
(encargada da bolsa de emprego) é a coordinadora deste módulo que o alumnado 
cursan ao remate dos seus estudos de Formación Profesional e que se leva a cabo, 
grazas á colaboración das empresas co centro, nas propias empresas. 

• SKILLS: 
Participación do centro no curso 2021-22  nas “Galicia Skills”, resultando medalas 
de ouro  o 3 representantes de alumnado de ciclos formativos, das familias de 
Automoción, Electricidade e Soldadura  e participación nas “Spain Skills” dos  
gañadores co resultado da medala de ouro do  representante da categoría de 
Soldadura, Mateo Rubal,. No presente curso, participación   da medala de ouro de 
Soldadura nas “World Skills” en Cleveland  e preparación para a competición das 
slills europeas, baixo a tutela de Eliseo Maseda, xefe do departamento de 
Soldadura e colaboración dos membros do seu departamento. 

 
 

2.2. Outros programas: 

Será responsabilidade das persoas que exerzan a xefatura dos departamentos recoller 
nas programacións didácticas todas as participacións previstas en programas, concursos, 
xornadas... específicas, engadindo nas memorias de final de curso aquelas participacións 
non previstas pero realizadas ao longo do curso. 

 
 
3. Materias de libre configuración. 

Non hai materias de libre configuración co cambio a LOMLOE a excepción de : 
1º ESO   -  Xadrez 

 
  

4. Criterios xerais para o tratamento das materias 
pendentes. 

 

 

Os departamentos didácticos poderán optar por unha das opcións seguintes para o 
tratamento das materias pendentes, tendo que especificar nas súas Programacións 
Didácticas cal das opcións van utilizar: 

 

1. Recuperación nas dúas primeiras avaliacións do curso seguinte. 

Nas materias con contidos progresivos, avaliarase a materia pendente en función do 
rendemento do alumnado durante as dúas primeiras avaliacións do curso actual. Se o 
rendemento é satisfactorio, quedará recuperada a materia pendente. No caso contrario, 
o profesor ou profesora poderá programar actividades de reforzo para que a materia 
pendente poida ser recuperada. 
De non resultar satisfactorio o rendemento do alumnado durante as dúas primeiras 
avaliacións, deberá acudir a unha proba extraordinaria específica. 

 
2. Recuperación mediante a realización e entrega de tarefas. 

Para recuperar a materia pendente, o profesorado da materia do curso actual ou a persoa 
que exerza a xefatura do departamento, no suposto de que o alumno ou alumna non curse 
ningunha materia do departamento na actualidade, encargarase de propoñer e avaliar as 
actividades e tarefas necesarias para que o alumno ou alumna supere a materia. 

3. Recuperación mediante a realización de probas escritas. (ou porcentaxe 
de tarefas e porcentaxe de probas escritas). 

Para recuperar a materia pendente o alumnado deberá entregar tarefas propostas e 
realizar unha proba escrita por avaliación. A súa ponderación estará especificada nas 
programacións didácticas correspondente a cada departamento. Fará o seguimento 
desta materia o profesorado da materia do curso actual ou a persoa que exerza a 
xefatura do departamento se o alumnado coa materia pendente non cursa ningunha 
materia do departamento no curso actual. 

4. Coñecementos previos para materias non cursadas. 

Para acreditar coñecementos dunha materia do primeiro curso de Bacharelato que o 
alumnado deba cursar seguirase o mesmo procedemento que se a materia fose pendente. 

 
 
5. Procedemento de revisión e de reclamacións ao longo do 
curso e ás cualificacións finais. 

 

 
 

Segundo a Orde do 2 de marzo de 2021 pola que se regula o dereito do alumnado á 
obxectividade na avaliación e se establece o procedemento de reclamación das 
cualificacións obtidas e das decisións de promoción e obtención do título académico 
que corresponda, en educación infantil, educación primaria, educación secundaria 
obrigatoria e bacharelato, co fin de garantir o dereito do alumnado a unha avaliación 
obxectiva e a que o seu rendemento sexa valorado e recoñecido con obxectividade, os 
centros deberán facer públicos os procedementos e os criterios xerais de avaliación, 
promoción e titulación que a comisión de coordinación pedagóxica e o equipo docente 
establezan, respectivamente, na proposta curricular e nas programacións didácticas. 

 
Cada equipo docente, departamento didáctico ou as persoas responsables do centro, ao 
comezo de cada do curso, informarán o alumnado e ás súas respectivas familias sobre 
os obxectivos, contidos, procedementos, instrumentos e criterios de avaliación e 

cualificación das diferentes áreas, materias ou ámbitos, incluídas as materias pendentes 
de cursos anteriores, e os procedementos de recuperación e de apoio previstos. Así 
mesmo, informarán dos criterios de promoción e titulación. 
A dirección do centro responsabilizarase de que a información sobre a avaliación e os 
seus procesos sexa accesible e se lle dea publicidade de xeito manifesto para toda a 
comunidade educativa. 
A persoa docente titora e o profesorado das distintas áreas, materias e ámbitos 
manterán unha comunicación fluída, no relativo ao proceso de aprendizaxe, co 
alumnado, as súas persoas proxenitoras ou persoa que desempeñe a representación 
legal. Ademais, o centro establecerá nas NOF o procedemento mediante o cal o 
alumnado, as súas persoas proxenitoras ou persoa que desempeñe a representación 
legal poderán solicitar aclaracións ao profesorado e á persoa docente titora acerca das 
informacións que sobre o seu proceso de aprendizaxe reciban, e facilitarlles información 
sobre os procedementos de revisión de cualificacións e de decisións sobre a promoción 
e a titulación. 

5.1. Procedemento de revisión no centro: 

1. O alumnado, as súas persoas proxenitoras ou persoa que desempeñe a 
representación legal poderán solicitar, de acordo co procedemento establecido nas 
normas de organización e funcionamento (NOF), ao profesorado e á persoa docente 
titora cantas aclaracións consideren precisas acerca das valoracións que se realicen 
sobre o seu proceso de aprendizaxe, así como sobre as cualificacións ou decisións 
que se adopten como resultado do devandito proceso. En todo caso, a reclamación 
formal abranguerá unicamente as cualificacións finais. 
 

2. No caso de que persista o desacordo coa cualificación final obtida nunha área, 
materia ou ámbito, ou coa decisión de promoción ou titulación adoptada para un 
alumno ou alumna, este ou as súas persoas proxenitoras ou persoa que desempeñe a 
representación legal poderán solicitar por escrito a revisión da devandita cualificación 
ou decisión, no prazo de dous días lectivos, ou de ser o caso hábiles, contados a partir 
do día seguinte a aquel en que se produciu a súa comunicación. 
 

3. A solicitude que teña por obxecto a revisión dunha cualificación, que conterá cantas 
alegacións xustifiquen a desconformidade coa cualificación final ou coa decisión 
adoptada, será tramitada a través da xefatura de estudos, quen a trasladará ao 
equipo docente ou ao departamento didáctico responsable da área, materia ou 
ámbito con cuxa cualificación se manifesta o desacordo, e comunicará tal 
circunstancia á persoa docente titora. Cando o obxecto da revisión sexa a decisión 
de promoción ou titulación, a solicitude trasladarase á persoa docente titora do 
alumno ou alumna, como responsable da coordinación da sesión final de avaliación 
en que a decisión foi adoptada. 
 

4. Cando a solicitude de revisión teña por obxecto a revisión dunha cualificación final, 
no primeiro día lectivo seguinte, ou se for o caso, hábil, a aquel en que finalice o 
período de solicitude de revisión, cada equipo docente ou departamento didáctico, 
segundo proceda, analizará as solicitudes de revisión recibidas e elaborará os 
correspondentes informes que recollan a descrición de feitos e actuacións previas que 
tivesen lugar, e a decisión adoptada de modificación ou ratificación da cualificación 
final obxecto de revisión. 
 

5. No proceso de revisión da cualificación final obtida nunha área, materia ou ámbito, 
os membros do equipo docente ou do departamento didáctico contrastarán as 
actuacións seguidas no proceso de avaliación do alumno e alumna co establecido na 
programación didáctica, con especial referencia aos seguintes aspectos, que 
deberán recollerse no informe: 

a. Adecuación dos contidos e criterios de avaliación sobre os que se levou a 
cabo a avaliación do proceso de aprendizaxe do alumno ou alumna cos 
recollidos na correspondente programación didáctica. 

b. Adecuación dos procedementos e instrumentos de avaliación aplicados co 
sinalado na programación didáctica. 

c. Correcta aplicación dos criterios de cualificación establecidos na 
programación didáctica para a superación da área, materia ou ámbito. 

d. A decisión debidamente motivada da ratificación ou modificación da 
cualificación final obxecto de revisión. 

 
6. O equipo docente ou o departamento didáctico correspondente trasladará o informe 

elaborado á xefatura de estudos, quen comunicará por escrito como máximo no día 
lectivo seguinte, ou se for o caso, hábil, ao alumnado, ás súas persoas proxenitoras ou 
persoa que desempeñe a representación legal, a decisión razoada de ratificación ou 
modificación da cualificación revisada e informará desta á persoa docente titora 
facéndolle entrega dunha copia do escrito cursado co xustificante de recepción 
pertinente. 
 

7. Á vista do informe elaborado polo equipo docente ou departamento didáctico e en 
función dos criterios de promoción e titulación establecidos con carácter xeral no 
centro e aplicados ao alumno ou alumna, a xefatura de estudos e a persoa docente 
titora, como persoa coordinadora do proceso de avaliación, considerarán a 
pertinencia de reunir en sesión extraordinaria o equipo docente co fin de que este, en 
función dos novos datos achegados ou pola solicitude das persoas proxenitoras ou 
persoa que desempeñe a representación legal, se for o caso, valore a necesidade de 
revisar as decisións adoptadas. 
 

8. Cando a solicitude de revisión teña por obxecto a decisión de promoción ou 
titulación adoptada para un alumno ou alumna, celebrarase unha reunión 
extraordinaria no prazo máximo de dous días lectivos, ou se for o caso hábiles, desde 
a finalización do período de solicitude de revisión. Na reunión revisarase o proceso 
de adopción da dita medida á vista das alegacións realizadas. 
 

9. Na acta da sesión extraordinaria recollerase a descrición de feitos e actuacións 
previas que tivesen lugar, os puntos principais das deliberacións do equipo docente e 
a ratificación ou modificación da decisión obxecto da revisión, razoada e motivada 
conforme os criterios para a promoción ou titulación dos alumnos e alumnas 
establecidos con carácter xeral na proposta curricular. 
 

10. A dirección do centro comunicará por escrito ao alumno ou alumna e ás súas persoas 
proxenitoras ou persoa que desempeñe a representación legal a ratificación ou 
modificación razoada da decisión de promoción ou titulación, o que porá fin ao 
procedemento de revisión. 
 

11. Se, tras o proceso de revisión, procedese a modificación dalgunha cualificación final, 
ou ben da decisión de promoción ou titulación adoptada, a persoa titular da 
secretaría do centro, co visto e prace da dirección do centro, anotará nas actas de 

avaliación e, se é ocaso, no expediente e no historial académico, a oportuna dilixencia. 

 
12. As persoas interesadas no procedemento terán dereito a acceder e a obter copia dos 

documentos contidos no expediente, que se lle remitirán en formato dixital. 

6. Criterios xerais de outorgamento de mencións 
honoríficas. 

 

 
 

6.1. Matrícula de honra na ESO: 

O artigo 12 da Orde de 25 de xaneiro de 2022 pola que se actualiza a normativa de 
avaliación nas ensinanzas de educación primaria, de educación secundaria 
obrigatoria e de bacharelato no sistema educativo de Galicia establece a regulación das 
matrículas de honra que se poderán conceder despois da avaliación final do mes de xuño 
do cuarto curso para aquel alumnado que obtivese unha nota media do curso igual ou 
superior a 9.  
 

1. O alumnado que, logo da avaliación final ordinaria do segundo curso, obtivese unha 
nota media do segundo curso igual ou superior a nove puntos poderá recibir a mención 
de matrícula de honra. A devandita mención poderá concederse, como máximo, a un 
número de alumnas ou alumnos igual ao enteiro máis próximo ao 5 % do total de 
alumnado matriculado no centro docente no segundo curso. En todo caso, cando no 
centro docente o total de alumnado matriculado no segundo curso de bacharelato sexa 
inferior a vinte, poderá concederse unha distinción de matrícula de honra. 
 

2. A obtención da matrícula de honra será consignada nos documentos de avaliación do 
alumnado. 
 

3. Os criterios para a concesión das mencións de matrícula de honra ao alumnado 
serán previamente acordados e establecidos na concreción curricular do centro, 
e deben ser obxectivos e públicos. 

   En consecuencia, establécese que : 
 

a) Estes criterios serán estritamente obxectivos e numéricos polo que concederanse 
as mencións aos alumnos/as cunha maior nota media na etapa da ESO. 

b) En caso de empate despois de aplicar o primeiro criterio, desfarase o mesmo 
recorrendo á maior nota media en 4º da ESO. 

c) De persistir o empate, terase en conta o número de 10 na etapa da ESO. 
d) De persistir o empate, terase en conta o número de 10 en 4º da ESO. 
e) De persistir o empate, terase en conta o número de 9 na etapa da ESO. 
f) De seguir persistindo o empate, terase en conta o número de 9 en 4°ESO. 
g) En último caso farase sorteo. 

 

6.2. Matrícula de honra no bacharelato: 

O artigo 18 da Orde do 25 de xaneiro de 2022 pola que se actualiza a normativa de 
avaliación nas ensinanzas de educación primaria, de educación secundaria 
obrigatoria e de bacharelato no sistema educativo de Galicia establece a regulación das 
matrículas de honra que se poderán conceder despois da avaliación final ordinaria do 
mes de xuño no segundo curso de bacharelato para aquel alumnado que obtivese unha 
nota media igual ou superior a nove puntos.  

1. O alumnado que, logo da avaliación final ordinaria do segundo curso, obtivese unha 

nota media do segundo curso igual ou superior a nove puntos poderá recibir a mención 
de matrícula de honra. A devandita mención poderá concederse, como máximo, a un 
número de alumnas ou alumnos igual ao enteiro máis próximo ao 5 % do total de 
alumnado matriculado no centro docente no segundo curso. En todo caso, cando no 
centro docente o total de alumnado matriculado no segundo curso de bacharelato sexa 
inferior a vinte, poderá concederse unha distinción de matrícula de honra. 

 
2. A obtención da matrícula de honra será consignada nos documentos de avaliación do 

alumnado. 
 

3. Os criterios para a concesión das mencións de matrícula de honra ao alumnado serán 
previamente acordados e establecidos na concreción curricular do centro, e deben ser 
obxectivos e públicos. 
En consecuencia, establécese que : 
 

a) Estes criterios serán estritamente obxectivos e numéricos polo que concederanse 
as mencións ao alumnado cunha maior nota media global de primeiro e segundo 
cursos da etapa de bacharelato. 

b) En caso de empate despois de aplicar o primeiro criterio, desfarase o mesmo 
recorrendo á maior nota media de 2º curso de bacharelato. 

c) De persistir o empate, terase en conta o número de 10 na etapa do bacharelato. 
d) De seguir persistindo o empate, terase en conta o número de 10 en 2º BAC. 
e) En último caso farase sorteo. 

 

1. Criterios de promoción e titulación. 
 

Despois da publicación do Real Decreto 984/2021, de 16 de noviembre, por e/ que se 
regulan la evaluación y la promoción en la Educación Primaria, así como la evaluación, 
la promoción y la titulación en la Educación Secundaria Obligatoria, el Bachillerato y la 
Formación Profesional (BOE 17/11/2021) e da Orde do 25 de Janeiro de 2022 pola que 
se actualiza a normativa de avaliación nas ensinanzas de educación primaria, de 
educación secundaria obrigatoria e de bacharelato no sistema educativo de Galicia 
(DOG 11/02/2022) procede a modificación dos criterios de promoción e titulación para 
o curso escolar 2021/2022 e seguintes, e coa concreción adoptada na CCP do día 23 de 
marzo de 2022 e polo claustro deste centro: 

 
1.1. ESO: 

1.1.1. Avaliación 

 
1. A avaliación da aprendizaxe do alumnado levarase a cabo tomando como 

referentes para a comprobación do grao de adquisición das competencias e do logro 
dos obxectivos da etapa os criterios de avaliación e, de ser o caso, os estándares de 
aprendizaxe que se recollen no Decreto 86/2015, do 25 de xuño, polo que se establece 

o currículo da educación secundaria obrigatoria e do bacharelato na Comunidade 
Autónoma de Galicia. 

 
2. Os referentes da avaliación no caso do alumnado con adaptación curricular serán 

os incluídos na devandita adaptación, sen que isto poida impedirlle a promoción ao 
seguinte curso ou a obtención do título de graduado ou graduada en educación 
secundaria obrigatoria. 

 
3. A avaliación do proceso de aprendizaxe do alumnado de educación secundaria 

obrigatoria será continua, formativa e integradora. 
 
4. No contexto do proceso de avaliación continua, cando o progreso dunha alumna 

ou dun alumno non sexa o adecuado, estableceranse medidas de reforzo educativo. 
Estas medidas adoptaranse en calquera momento do curso, tan pronto como se 
detecten as dificultades, con especial seguimento da situación do alumnado con 
necesidades educativas especiais, e estarán dirixidas a garantir a adquisición das 
aprendizaxes imprescindibles para continuar o proceso educativo. 

 
5. A avaliación das aprendizaxes das alumnas e dos alumnos terá un carácter 

formativo e será un instrumento para a mellora tanto dos procesos de ensino como dos 
procesos de aprendizaxe. 

 
6. A avaliación do proceso de aprendizaxe do alumnado deberá ser integradora e 

deberán terse en conta como referentes últimos, desde todas e cada unha das materias 
ou ámbitos, a consecución dos obxectivos establecidos para a etapa e o 
desenvolvemento das competencias correspondentes. O carácter integrador da 
avaliación non impedirá que o profesorado realice de xeito diferenciado a avaliación 
de cada materia ou ámbito tendo en conta os seus criterios de avaliación e, de ser o 
caso, os estándares de aprendizaxe de cada unha delas. 

Ao longo de cada curso realizaranse para cada grupo tres sesións de avaliación 
parciais. Así mesmo, farase o seguimento da recuperación das materias ou dos ámbitos 
pendentes, se for o caso. A derradeira destas tres avaliacións realizarase nas datas que 
se determinen na norma que estableza o calendario escolar para cada curso. 

 
7. O período abranguido entre a terceira avaliación parcial e a avaliación final 

dedicarase a actividades de apoio, reforzo, recuperación, ampliación e titoría. Nese 
sentido, para o alumnado que teña materias ou ámbitos con partes sen superar logo 
de realizada a terceira avaliación parcial, o equipo docente realizará un breve informe 
de avaliación individualizado que debe servir de base para o deseño das 
correspondentes actividades de recuperación. A cualificación definitiva das materias 
ou dos ámbitos farase efectiva na avaliación final de curso. 

 
8. Na avaliación final de cada curso realizarase unha valoración das competencias 
clave. Os resultados expresaranse nos termos de insuficiente (IN), para as 
cualificacións negativas, e suficiente (SU), ben (BE), notable (NT) ou sobresaliente 
(SB), para as cualificacións positivas. 



Páxina 13 | 19 
Concreción curricular 
IES María Sarmiento 

 

 

9. A persoa titora recollerá en acta, para cada sesión de avaliación, as decisións e os 
acordos acadados referidos a cada alumna e alumno, e ao grupo no seu conxunto. 
 
10. As decisións adoptadas polo equipo docente irán referidas á promoción e á 
titulación do alumnado, ás medidas de atención á diversidade e a todas as que 
incidan no proceso educativo do alumnado. De non existir unanimidade no equipo 
docente, a toma de decisións requirirá o acordo favorable da maioría simple dos seus 
membros. 

 
 

1.1.2. Promoción 
 

1. Ao finalizar cada un dos cursos da etapa e como consecuencia do proceso de 
avaliación, o equipo docente da alumna ou do alumno, na sesión de avaliación final, 
decidirá sobre a súa promoción. A decisión será adoptada de xeito colexiado, 
atendendo á consecución dos obxectivos, ao grao de adquisición das competencias 
establecidas e á valoración das medidas que favorezan o progreso da alumna ou do 
alumno, e tendo en conta os criterios de promoción. 

 
2. Para os efectos do disposto no punto anterior, acadará a promoción dun curso a 

outro o alumnado que superase as materias ou os ámbitos cursados ou teña avaliación 
negativa nunha ou dúas materias, considerándose para o cómputo as materias non 
superadas do propio curso e as de cursos anteriores. Ademais de nos casos anteriores, 
o equipo docente poderá decidir a promoción dunha alumna ou dun alumno, sempre 
que se cumpran tamén todas as condicións seguintes: 

 
a) Que a media aritmética das cualificacións obtidas en todas as materias en que 

estea matriculada ou matriculado nese ano académico sexa igual ou superior a 
cinco. 

b) Que o equipo docente considere que a natureza das materias non superadas lle 
permite seguir con éxito o curso seguinte. 

c) Que o equipo docente considere que ten expectativas favorables de recuperación. 
d) Que o equipo docente considere que a devandita promoción beneficiará a súa 

evolución . 
e) O equipo docente, sen menoscabo da súas competencias, entenderá que se 

compren as aliñas b), c) e d) no seguinte caso: 
No caso de avaliación negativa en tres materias e que a nota media destas sexa 
superior a un tres. 

f) No caso de que as materias estean agrupadas en ámbitos, aos efectos de 
promoción terase en conta por cantas materias está formado cada un deles. 

g) En todo caso o equipo docente, dentro das súas competencias, poderá valorar 
calquera outra excepcionalidade se se compren as aliñas a), b), c) e d) 

3. O alumnado que acade a promoción de curso con materias sen superar deberá seguir 
un plan de reforzo en cada unha desas materias, destinado á súa recuperación e á súa 
superación. 
Para a elaboración e o seguimento do plan de reforzo a que se refire o punto anterior, 
seguirase o establecido no artigo 51 da Orde do 8 de setembro de 2021, pola que se 
desenvolve o Decreto 229/2011, do 7 de decembro, polo que se regula a atención á 
diversidade do alumnado dos centros docentes da Comunidade Autónoma de Galicia 
nos que se imparten as ensinanzas establecidas na Lei orgánica 2/2006, do 3 de 
maio, de educación. 

 
4. O alumnado que non acade a promoción permanecerá un ano máis no mesmo curso. 

A permanencia no mesmo curso considerarase unha medida de carácter excepcional 
e tomarase logo de esgotar as medidas ordinarias de reforzo e apoio para superar as 
dificultades de aprendizaxe da alumna ou do alumno. En todo caso, a permanencia 
no mesmo curso planificarase de maneira que as condicións curriculares se adapten ás 
necesidades do alumnado e estean orientadas á superación das dificultades 
detectadas, así como ao avance e ao afondamento nas aprendizaxes xa adquiridas. 
Estas condicións recolleranse nun plan específico personalizado con cantas medidas 
se consideren adecuadas para este alumnado. 

 
5. Para a elaboración e o seguimento do plan específico personalizado a que se refire o 

punto anterior, seguirase o establecido no artigo 52 da Orde do 8 de setembro de 
2021, pola que se desenvolve o Decreto 229/2011, do 7 de decembro, polo que se 
regula a atención á diversidade do alumnado dos centros docentes da Comunidade 
Autónoma de Galicia nos que se imparten as ensinanzas establecidas na Lei orgánica 
2/2006, do 3 de maio, de educación. 

En todo caso, a alumna ou o alumno poderá permanecer no mesmo curso unha soa 
vez, e dúas veces como máximo ao longo do ensino obrigatorio. De xeito excepcional 
poderase permanecer un ano máis no cuarto curso, aínda que se esgotase o máximo de 
permanencia, sempre que o equipo docente considere que esta medida favorece a 
adquisición das competencias establecidas para a etapa. Neste caso poderase 
prolongar un ano o límite de idade a que se refire o artigo 4.2 da Lei orgánica 2/2006, 
do 3 de maio, de educación. 

 
 

1.1.1. Consello orientador 
 

1. Ao finalizar o segundo curso entregaráselles aos pais, ás nais ou ás persoas que 
teñan a titoría legal de cada alumna ou alumno un consello orientador. Este consello 
incluirá un informe sobre o grao de logro dos obxectivos e de adquisición das 
competencias correspondentes, así como unha proposta a pais, nais ou titores ou 
titoras legais, ou, de ser o caso, á alumna ou ao alumno, da opción que se considere máis 
adecuada para continuar a súa formación, que poderá incluír a incorporación a un 
programa de diversificación curricular ou a un ciclo formativo de grao básico. 

2. Igualmente, ao finalizar a etapa ou, de ser o caso, ao concluír a súa 
escolarización, todo o alumnado recibirá un consello orientador individualizado que 
incluirá unha proposta sobre a opción ou as opcións académicas, formativas ou 
profesionais que se consideran máis convenientes. Este consello orientador terá por 
obxecto que todo o alumnado atope unha opción adecuada para o seu futuro 
formativo. 

 
3. Ademais de nos casos anteriores, cando o equipo docente considere conveniente 

propor a pais, nais, titores ou titoras legais, ou á alumna ou ao alumno a súa 
incorporación a un ciclo formativo de grao básico ou a un programa de 
diversificación curricular, ou ao primeiro curso dun programa de mellora da 
aprendizaxe e do rendemento, nalgún outro curso en que resulte de aplicación, a 
devandita proposta formularase a través dun consello orientador que se emitirá con 
esa única finalidade. 

 
4. Este consello orientador elaborarao o profesorado titor, logo da información 

recollida na sesión de avaliación final e co asesoramento do departamento de 
orientación. Levará a sinatura do profesorado titor e da persoa que exerza a xefatura do 
departamento de orientación, e o visto e prace da dirección do centro docente.           
O consello orientador incluirase no expediente da alumna ou do alumno. 

 
 
 

1.1.2. Titulación 
 

1. Ao finalizar o cuarto curso da etapa e como consecuencia do proceso de 
avaliación, o equipo docente da alumna ou do alumno, na sesión de avaliación final, 
decidirá sobre a súa titulación. A decisión será adoptada de xeito colexiado, atendendo 
á adquisición das competencias establecidas e á consecución dos obxectivos da etapa, 
sen prexuízo do establecido no artigo 7.2 desta orde, e tendo en conta os criterios de 
titulación. 

2. Para os efectos do disposto no punto anterior, obterá o título de graduado 
en educación secundaria obrigatoria o alumnado que supere todas as materias ou 
ámbitos cursados. Ademais de no caso anterior, o equipo docente poderá decidir a 
obtención do título por parte dunha alumna ou dun alumno, sempre que se cumpran 
tamén todas as condicións seguintes: 

 
a) Que a media aritmética das cualificacións obtidas en todas as 

materias en que estea matriculada ou matriculado nese ano 
académico sexa igual ou superior a cinco. 

b) Que a xuízo do equipo docente a alumna ou o alumno adquirise as 
competencias establecidas. 

c) Que a xuízo do equipo docente a alumna ou o alumno alcanzase os 
obxectivos da etapa. 

 
d) O equipo docente, sen menoscabo da súas competencias, entenderá 

que se compren as aliñas b) e c) na seguinte casuística

e) No caso de avaliación negativa nunha ou en dúas materias, e as 
notas destas sexan iguais ou superiores a un tres. 

f} En todo caso o equipo docente, dentro das súas competencias, 
poderá valorar calquera outra excepcionalidade se se compren as aliñas 
a), b) e c) 

 
3. O título de graduado en educación secundaria obrigatoria será único e expedirase 

sen cualificación. 
 
4. As alumnas e os alumnos recibirán, ao concluíren a súa escolarización na 

educación secundaria obrigatoria, unha certificación oficial en que constará o número 
de anos cursados e o nivel de adquisición das competencias da etapa. 

 
5. O alumnado que, logo de finalizado o proceso de avaliación do cuarto curso de 

educación secundaria obrigatoria, non obteña o título e supere os límites de idade 
establecidos no artigo 4.2 da Lei orgánica 2/2006, do 3 de maio, de educación, tendo 
en conta así mesmo a prolongación excepcional da permanencia na etapa que prevé a 
propia lei no artigo 28.5, poderao facer nos dous cursos seguintes a través da 
realización de probas ou actividades personalizadas extraordinarias das materias que 
non superase, de acordo co currículo establecido e coa organización e instrucións que 
dispoña a Secretaría Xeral de Educación e Formación Profesional. 

 
 

1.2. Bacharelato: 
 

 1.2.1 Avaliación 
 

1. A avaliación da aprendizaxe do alumnado levarase a cabo tomando como 
referentes para a comprobación do grao de adquisición das competencias e do logro 
dos obxectivos da etapa os criterios de avaliación e, de ser o caso, os estándares de 
aprendizaxe que se recollen no Decreto 86/2015, do 25 de xuño, polo que se establece 
o currículo da educación secundaria obrigatoria e do bacharelato na Comunidade 
Autónoma de Galicia. 

2. A avaliación da aprendizaxe do alumnado será continua e diferenciada segundo 
as distintas materias, terá un carácter formativo e será un instrumento para a mellora 
tanto dos procesos de ensino como dos procesos de aprendizaxe. 

 
3. O profesorado de cada materia decidirá, ao termo do curso, se a alumna ou o 

alumno logrou os obxectivos e alcanzou o adecuado grao de adquisición das 
competencias correspondentes. 

 
4. O alumnado que non supere algunha materia, logo da avaliación final do período 

ordinario, coa finalidade de lle facilitar a súa recuperación, terá dereito a realizar unha 
proba extraordinaria nas datas que se determinen na norma que estableza o calendario 
escolar para cada curso. 

 



Páxina 17 | 19 
Concreción curricular 
IES María Sarmiento 

 

 

5. Ao longo de cada curso realizaranse para cada grupo tres sesións de avaliación 
parciais. Así mesmo, farase o seguimento da recuperación das materias pendentes, se 
foro caso. A derradeira destas tres sesións poderá coincidir coa avaliación final do 
período ordinario. Haberá, así mesmo, unha sesión de avaliación logo da realización 
das probas extraordinarias. As avaliacións finais ordinaria e extraordinaria 
realizaranse nas datas que se determinen na norma que estableza o calendario 
escolar para cada curso. 

 
6. No segundo curso de bacharelato, no período abranguido desde a realización da 

avaliación final ordinaria ata as datas de celebración das probas extraordinarias, o 
centro educativo organizará a impartición das clases co fin de preparar o alumnado para 
a realización da avaliación de acceso á universidade e das probas extraordinarias. 

No primeiro curso de bacharelato, o período abranguido desde a realización da 
avaliación final ordinaria ata o remate do período lectivo dedicarase á preparación e á 
realización das probas extraordinarias, e a actividades de apoio, reforzo, 
recuperación, ampliación e titoría. 

 
7. Os resultados da avaliación das materias expresaranse mediante cualificacións 

numéricas de cero a dez sen decimais e consideraranse negativas as cualificacións 
inferiores a cinco. Cando o alumnado non se presente ás probas extraordinarias 
consignarase non presentado/a (NP). 

 
8. A persoa titora recollerá en acta, para cada sesión de avaliación, as decisións e os 

acordos acadados referidos a cada alumna e alumno, e ao grupo no seu conxunto. 
 
9. As decisións adoptadas polo equipo docente irán referidas á promoción e á 

titulación do alumnado, ás medidas de atención á diversidade e a todas as que 
incidan no proceso educativo do alumnado. De non existir unanimidade no equipo 
docente, a toma de decisións requirirá o acordo favorable da maioría simple dos seus 
membros. 

 
 
1.2.2. Promoción 

 
1. Ao finalizar o primeiro curso da etapa e como consecuencia do proceso de 

avaliación, o equipo docente de cada alumna ou alumno adoptará a decisión sobre a 
súa promoción ao segundo curso. 

 
2. As alumnas e os alumnos acadarán a promoción de primeiro a segundo de 

bacharelato cando superen as materias cursadas ou teñan avaliación negativa en dúas 
materias como máximo. 

 
Para os efectos deste punto, só se computarán as materias que como mínimo a 

alumna ou o alumno deben cursar en cada un dos bloques. No bloque de materias de 
libre configuración autonómica só se computará Lingua Galega e Literatura, con 
independencia de que as alumnas e os alumnos poidan cursar máis materias do 
devandito bloque. 

3. O alumnado que acade a promoción ao segundo curso con materias pendentes 
deberá matricularse delas e cursalas ao longo do curso. Os centros educativos 
organizarán as consecuentes actividades de seguimento, recuperación e avaliación das 
materias penden tes tendo en conta que a avaliación destas materias terá que ser 
anterior á das materias de segundo curso. 

 
4. As alumnas e os alumnos do primeiro curso de bacharelato que non cumpran as 

condicións de promoción establecidas deberán matricularse de todas as materias e 
repetir o curso na súa totalidade. 

 
5. A superación das materias de segundo curso que se indican no anexo VI do 

Decreto 86/2015, do 25 de xuño, estará condicionada á superación das 
correspondentes materias de primeiro curso indicadas no devandito anexo, por 
implicar continuidade. 

Non obstante, o alumnado poderá matricularse de materias troncais de opción ou 
específicas de segundo curso sen cursar a correspondente materia de primeiro curso, 
sempre que o profesorado que a imparta considere que a alumna ou o alumno reúne as 
condicións necesarias para poder seguir con aproveitamento a materia de segundo. 
En caso contrario, deberá cursar a materia de primeiro curso, que terá a consideración 
de materia pendente, aínda que non será computable para os efectos de modificar as 
condicións en que acadou a promoción a segundo. 
As alumnas e os alumnos que ao termo do segundo curso tivesen avaliación negativa 
nalgunhas materias poderán matricularse delas sen necesidade de cursar de novo as 
materias superadas ou poderán optar, así mesmo, por repetir o curso completo. 
Neste último caso, non se manterán as cualificacións das materias do devandito 
curso que a alumna ou o alumno tivera superado previamente. 

 
 

1.2.3. Titulación 
 

1. O título de bacharel acredita o logro dos obxectivos establecidos para a etapa e 
a adquisición das competencias correspondentes. 

2. Para obter o título de bacharel cumprirá a avaliación positiva en todas as materias 
dos dous cursos de bacharelato. 

3. Excepcionalmente, o equipo docente poderá decidir a obtención do título de 
bacharel por unha alumna ou un alumno que superase todas as materias agás unha, 
sempre que se cumpran ademais todas as condicións seguintes: 

 
a) Que o equipo docente considere que a alumna ou o alumno alcanzou as 

competencias e os obxectivos vinculados a ese título. 
b) Que non se produciu unha inasistencia continuada e non xustificada por parte da 

alumna ou do alumno na materia. Aos efectos de cómputo seguiremos o 
establecido no artigo 22 do decreto 229/2011 do 7 de decembro, considerando 
ausencia continuada as faltas non xustificadas que superen o dez por cento 
(10%) do horario lectivo mensual da materia suspensa. 

c) Que a alumna ou o alumno se presentou ás probas e realizou as actividades 

necesarias para a súa avaliación, incluídas as da convocatoria extraordinaria. 
d) Que a media aritmética das cualificacións obtidas en todas as materias da etapa 

cursadas que como mínimo se requiran para a obtención do título pola 
modalidade pola que se remata sexa igual ou superior a cinco. Neste caso, para 
os efectos do cálculo considerarase a nota numérica obtida na materia non 
superada. 

 
4. O título de bacharel será único e expedirase con expresión da  modalidade 

cursada e da nota media obtida, que se obterá calculando a media aritmética das 
cualificacións de todas as materias cursadas, expresada nunha escala de 0 a 10 con dous 
decimais, redondeada á centésima. Para os efectos do cálculo da nota media para o 
alumnado que cambia de modalidade ou de materia en segundo curso, só se terán en 
conta as cualificacións das materias cursadas que como mínimo se requiran para a 
obtención do título pola modalidade pola que se remate. 

 
 
 
 
 

A DIRECCIÓN  DO MARÍA SARMIENTO 
 
 
 
 
 
 
 
 
 
 
 
 
 
 
 

1. Estes criterios de promoción e titulación para a ESO e Bacharelato, de aplicación no presente curso 

2021-2022, estarán expostos na páxina Web do centro con efecto inmediato, e a súa notificación 

enviada por mensaxe Abalar ás familias e alumnado para a súa información. 

Tamén estará dispoñible unha copia impresa deste documento no taboleiro de anuncios da oficina de 

administración do centro para garantir outra vía de acceso de consulta ás familias e ao alumnado. 

2. A concreción curricular e os criterios de promoción e titulación na ESO e Bacharelato así como os de 

obtención de matrícula de honra foron ratificados no curso 2022-23 na CCP do 25 de xaneiro de 

2023 e polo Claustro de profesorado o día 13 de febreiro de 2023. Comunicarase polas mesmas vías 

que se estipulan no anterior apartado. 

